

გლობალური ჯანდაცვის ინიციატივაში, საქართველოს როლი მნიშვნელოვნად გაიზარდა, სხვადასხვა ფაქტორებთან ერთად ამის  ერთ-ერთი განმაპირობებელი ფაქტორი  სწორედ  ლუგარის ლაბორატორიაა, რომელიც უკვე გახდა  რეგიონალური მნიშვნელობის სამეცნიერო დაწესებულება.  2013 წლიდან   ლუგარის ლაბორატორია სახელმწიფოს  სრული დაქვემდებარების ქვეშ  ახორციელებს  საერთაშორისო  მასშტაბის  გამჭვირვალე პროექტებს და ეს ფაქტი არაერთ მსოფლიო დონის  ფორუმებზე  აღინიშნა. 
საქართველო  გლობალური ჯანმრთელობის უსაფრთხოების ფორუმის აქტიური მონაწილეა, პროცესი 2014 წლის თებერვალში  ამერიკის შეერთებულ შტატებში  G 8 -ში გაერთიანებული სახელმწიფოთა   ეგიდით  დაიწყო და  ამ რამდენიმე თვის მანძლზე სულ იფრო მასშტაბური ხასიათი  მიიღო. 26  სექტემბერს  ჯანმრთელობის უსაფრთხოების ფორუმის მონაწილეები  უკვე თეთრ სახლში  ერთად მსჯელობდნენ, თუ როგორ უნდა მოხდეს ისეთი გლობალური საკითხების ერთიანი მართვა, როგორიც არის ბიოლოგიური და ქიმიური უსაფრთხოება.  შეხვედრას ამერიკის შეერთებული შტატების პრეზიდენტი ბარაკ ობამა ესწრებოდა. ფორუმის მონაწილეთა განხილვის ერთ-ერთი თემა სწორედ მსოფლიოსთვის აქტუალური ებოლას ვირუსიც იყო.  
საქართველოს როლზე გლობალური ჯანდაცვის ინიციატივაში, ფორუმზე ჯანდაცვის მინისტრი დავით სერგეენკო გამოვიდა. ქართული დელეგაციის მხრიდან  აღინიშნა, რომ  ამ მიმართულებით სახელმწიფო აქტიურ ნაბიჯებს დგამს და  ერთ-ერთი განმსაზღვრელი როლი ლუგარის ლაბორატორიას ენიჭება. ლუგარის ლაბორატრიის კარი არაერთხელ გაიღო საერთაშორისო მედიისთვის. რამდენიმე თვის წინ ლაბორატორიას ამერიკის შეერთებული შტატების  დელეგაცია ესტუმრა, რომელსაც  აშშ-ს თავდაცვის მდივნის თანაშემწე ქიმიური და ბიოლოგიური უსაფრთოების საკითხებში ენდრიუ ვებერი ხელმძღვანელობდა. 
დღეს, როდესაც მსოფლიო ერთად მსჯელობს თუ როგორ უნდა მოხდეს კაცობრიობისთვის  აქტუალური თემების მართვა და პრობლემების გადაჭრა ლუგარის ლაბორატორიის  ფუნქცია და მნიშვნელობა კიდევ უფრო მასშტაბური ხდება. 

